
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 28-Ի N 1666-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 1-Ի N 1001-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը).
ՀՀ կառավարության <<Հայաստանի Հանրապետության կառավարության 2004 թվականի սեպտեմբերի 28-ի N 1666-ն որոշման մեջ փոփոխություններ և լրացումներ կատարելու ու Հայաստանի Հանրապետության կառավարության 2005 թվականի հունիսի 1-ի N 1001-Ն որոշումը ուժը կորցրած ճանաչելու մասին>> որոշման նախագծի ընդունումը պայմանավորված է ՀՀ կառավարության 28․09․2023թ․ N 1666-Ն որոշման պահանջների կատարման ապահովմամբ։
2. Առկա իրավիճակը․ 
Վերջին սահմանադրական փոփոխություններից հետո ընդունված կարգավորումների համաձայն՝ վերանայվել են հանրային իշխանության, կառավարության կառուցվածքի, կառավարչական իրավահարաբերությունները, ինչպես նաև հանրային ծառայության նոր կարգավորումները հանգեցրել են ծառայողական ավտոմեքենաների հատկացման գործընթացը կանոնակարգող իրավական ակտերի վերանայման և համապատասխանեցման անհրաժեշտության։
Ծառայողական ավտոմեքենաների հատկացման, սպասարկման և շահագործման նորմաները վերանայելու և մեկ միասնական որոշմամբ սահմանելու նպատակով համապատասխան փոփոխություն կատարվեց <<Պետական գույքի կառավարման մասին>> օրենքում, որով սահմանվեց ծառայողական և սպասարկող ավտոմեքենաների չափորոշիչները սահմանելու լիազորող նորմը։ 
Ծառայողական ավտոմեքենաների հատկացման և շահագործման չափորոշիչները սահմանված էին ՀՀ կառավարության 17.02.2005թ. «Հայաստանի Հանրապետության պետական մարմինների ծառայողական ավտոմեքենաների հատկացման, շահագործման և սպասարկման մասին» N 194-Ն, 27.07.2005թ. «Հայաստանի Հանրապետության պետական մարմինների ծառայողական ավտոմեքենաների  և մոտոտրանսպորտային վառելիքի, յուղերի ու քսուքների ծախսի, ավտոդողերի վազքի և կուտակչային մարտկոցների ծառայության ժամկետների նորմաները սահմանելու մասին» N 1001-Ն և 24.07.2008թ. «Հայաստանի Հանրապետության պետական մարմինների, պետական հիմնարկների և պետական ոչ առևտրային կազմակերպությունների ծառայողական (բացառությամբ պաշտոնատար անձանց կամ աշխատողների սպասարկման համար չնախատեսված հատուկ նշանակության) ավտոմեքենաների առանձին չափորոշիչներ հաստատելու մասին» N 830-Ն որոշումներով, որոնք պետք է ուժը կորցրած ճանաչվեին և վերանայված կարգավորումները սահմանվեին մեկ միասնական որոշմամբ:
Արդյունքում ընդունվեց ՀՀ կառավարության 28․09․2023թ․ N 1666-Ն որոշումը, որով սակայն ամբողջովին չկարգավորվեցին պահանջվող չափորոշիչները։ Հետևաբար, անհրաժեշտություն է առաջացել համապատասխան փոփոխություններ կատարել վերը նշված որոշման մեջ, որպեսզի ապահովվի ի սկզբանե սահմանված պահանջը մեկ միասնական իրավական ակտով ծառայողական և սպասարկող ավտոմեքենաների չափորոշիչները սահմանելու վերաբերյալ։  
3. Կարգավորման նպատակը.
Որոշման նախագծով սահմանվում են Հայաստանի Հանրապետության պետական մարմինների պաշտոնատար անձանց ծառայողական և այդ մարմինների ծառայողական և այդ մարմիններին սպասարկող ավտոմեքենաների վառելիքի ծախսի չափորոշիչները, յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների նորմաները, ինչպես նաև ձեռք բերվող ավտոմեքենաների առանձին չափորոշիչները։  Չափորոշիչները մշակվել են հաշվի առնելով գործող ՀՀ կառավարության 27.07.2005թ N 1001-Ն որոշմամբ հաստատված նորմատիվները, ինչպես նաև միջազգային փորձը։ Համապատասխան փոփոխություններ են կատարվում ՀՀ կառավարության 28․09․2023թ․ N 1666-Ն որոշման մեջ, ինչպես նաև ուժը կորցրած է ճանաչվում ՀՀ կառավարության 27.07.2005թ N 1001-Ն որոշումը։ 
Որոշման նախագծով սահմանված է դրույթ, որով գործառնական նշանակության ավտոմեքենաների չափորոշիչները տեխնիկական առաջադրանքով սահմանելու լիազորությունը վերապահվում է պետական կառավարման մարմիններին։
 Բացի այդ՝ ՀՀ կառավարության 28․09․2023թ․ N 1666-Ն որոշման մեջ կատարվում են փոփոխություններ և լրացումներ, որոնք հստակեցնում են գործող կարգավորումները և լրացնում են օրենսդրական բացերը։
4․ Ակնկալվող արդյունքը․
Որոշման նախագծի ընդունման դեպքում կապահովվի օրենքի Հայաստանի Հանրապետության պետական մարմինների պաշտոնատար անձանց ծառայողական և այդ մարմիններին սպասարկելու նպատակով ձեռք բերվող ավտոմեքենաների յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների նորմաների վերանայման պահանջը։
5․Նախագծի մշակման գործընթացում ներգրավված ինստիտուտները և անձինք.
Նախագծերի փաթեթը մշակվել է ՀՀ տարածքային կառավարման և ենթակառուցվածքների նախարարության կողմից:
6․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Որոշման նախագծի փաթեթի ընդունման դեպքում պետական բյուջեի եկամուտների և ծախսերի փոփոխություններ չեն նախատեսվում։ 
7․Կապը ռազմավարական փաստաթղթերի հետ
Ռազմավարական փաստաթղթերի հետ կապը բացակայում է։


